Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 702-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1999 ԹՎԱԿԱՆԻ ԴԵԿՏԵՄԲԵՐԻ 22-Ի N 767 ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ

	Առարկության, առաջարկության
հեղինակը,գրության ստացման ամսաթիվը,
գրության համարը
	Առարկության, առաջարկության
բովանդակությունը
	Եզրակացություն
	Կատարված փոփոխություններ

	1
	2
	3
	4

	

	1.ՀՀ ֆինանսների նախարարության 2017-02-13 թիվ 
01/11-1/2147-17
 գրություն
	Նախագծի վերաբերյալ առաջարկություններ և առարկություններ չունի:
	
	

	

	2.ՀՀ ՏԿՆ միգրացիոն պետական ծառայության 
2017-01-27
թիվ 01/03/272-17 գրություն
	«Հայաստանի Հանրապետության կառավարության 2011 թվականի մայիսի 12-ի N 702-Ն որոշման մեջ լրացումներ կատարելու մասին»  ՀՀ  կառավարության  որոշման  նախագիծ

Որոշման  նախագծի  1-ին մասի 2)-րդ  կետի 6.2 ենթակետի վերջին  պարբերության համաձայն. <Ներդիրի լրացվելուց, ստորագրվելուց և համապատասխան դրոշմը դրվելուց հետո, դրա երկու հատվածները սահմանապահ զորքերի կողմից առանձնացվում են իրարից, աջ հատվածը պահվում է սահմանապահ զորքերի մոտ, իսկ ձախ հատվածը անձնագրի հետ մեկտեղ վերադարձվում է օտարերկրացուն>: Հարց է  առաջանում  թե ինչ նպատակով  է  սահմանապահ  զորքերի ծառայողը   վերցնում  ներդիրի մի մասը:  Եթե  նպատակը  տվյալ  անձի հաշվառումն  իրականացնելն  է,  ապա   ՀՀ  փոխվարչապետ, միջազգային  տնտեսական ինտեգրման  և բարեփոխումների  նախարար  պարոն Վ. Գաբրիելյանի մոտ կայացած  երկու  քննարկումների  ընթացքում  խոսք  էր գնում  այն մասին  որ   այս անձանց  հաշվառումը  կազմակերպվի  ՍԵԿՏ  համակարգում  ծրագրային փոփոխություններ  կատարելու ճանապարհով:


	Ընդունվել է:
	Նախագծից հանվել է ներդիրի պահանջը և համապատասխան կարգավորումները:

	
	2. Որոշման  նախագծի  2-րդ մասի  համաձայն. <Սույն որոշումն ուժի մեջ է մտնում պաշտոնական հրապարակմանը հաջորդող օրվանից>: Սակայն  անհրաժեշտ  է  նկատի  ունենալ  որ  նախագծով նախատեսված  ներդիրների  կիրառումն ապահովելու նպատակով (ներդիրների  տպագրություն, տարածում և այլն)  որոշակի  ժամանակ  կպահանջվի:
	Ընդունվել է:
	Նախագծից հանվել է ներդիրի պահանջը և համապատասխան կարգավորումները:

	
	3. «Հայաստանի Հանրապետության կառավարության 1999 թվականի դեկտեմբերի 22-ի N 767 որոշման մեջ լրացում կատարելու մասին» ՀՀ  կառավարության  որոշման  նախագիծ. 

Նախագծերի  առնչությամբ ներկայացված  հիմնավորման  2-րդ մասի 4-րդ պարբերության  մեջ նշված  է   որ. <օտարերկրացու ներքին անձնագիրը չի կարող դիտվել որպես օտարերկրացու անձը հաստատող փաստաթուղթ>: Մինչդեռ «Հայաստանի Հանրապետության կառավարության 1999 թվականի դեկտեմբերի 22-ի N 767 որոշման»  1-ին  կետի գ) ենթակետի  համաձայն  Հայաստանի Հանրապետությունում անձը հաստատող փաստաթուղթ  է համարվում  օտարերկրյա պետության անձնագիրը`  առանց  նշելու    անձնագրի  ներքին   լինելու  կամ չլինելու հանգամանքը: Հարկ  ենք  համարում  նկատել,  որ  գործնակունում կիրառություն գտած ՌԴ  ներքին  անձնագիր անվանումը  պաշտոնապես կոչվում է   Ռուսաստանի  Դաշնության  քաղաքացու անձնագիր և այդ իսկ առումով այն լիովին համապատասխանում է վերը նշված որոշմամբ սահմանված փաստաթղթերի անվանումներին: Հետևաբար, մեր կարծիքով «Հայաստանի Հանրապետության կառավարության 1999 թվականի դեկտեմբերի 22-ի N 767 որոշման» մեջ լրացում կատարելու անհրաժեշտություն չկա:

Եվս  մի  դիտարկում,  որն ընդհանուր բնույթի  է: Նախագծերի  առնչությամբ ներկայացված  հիմնավորման  2-րդ մասի 4-րդ պարբերության  մեջ նշված  է   որ. <վերջինս ներքին անձնագրով ՀՀ-ում չի կարող մասնակցել քաղաքացիաիրավական հարաբերություններին, կնքել գործարք, նոտարական կարգով վավերացնել այն, հիմնել կազմակերպություն և այլն>:  Կարծում  ենք,  որ այս խնդիրները կարող  են   լուծում ստանալ    օտարերկրյա այլ պետությունների քաղաքացիների համար նույնատիպ խնդիրների համար սահմանված կարգերով: 
	Չի ընդունվել:
	Նշյալ որոշման 1-ին մասի 4-րդ կետի համաձայն՝ օտարերկրյա քաղաքացիների համար` օտարերկրյա պետության կամ միջազգային կազմակերպության կողմից տրված անձնագիրը կամ ճամփորդական փաստաթուղթը (միջազգայնորեն ճանաչված), ինչպես նաև Հայաստանի Հանրապետությունում օրինական բնակությունը հավաստող փաստաթղթերը` մշտական կացության քարտը, ժամանակավոր կացության քարտը, Հայաստանի Հանրապետության հատուկ անձնագիրը: «Օտարերկրացիների մասին» ՀՀ օրենքի 3-րդ հոդվածի համաձայն՝ անձնագիր կամ ճամփորդական փաստաթուղթ (այսուհետ՝անձնագիր)` միջազգայնորեն ճանաչված` անձը հաստատող ճամփորդական փաստաթուղթ, որը տրված է օտարերկրյա պետության կամ միջազգային կազմակերպության կողմից և իրավունք է տալիս հատելու պետական սահմանը:
Մինչդեռ ՌԴ քաղաքացիների ներքին անձնագրերը ճամփորդության համար նախատեսված չեն, ուստի ՌԴ տարածքից դուրս չեն համարվում անձը հաստատող վավեր փաստաթուղթ: Հետևաբար գտնում ենք, որ լրացման անհրաժեշտությունն առկա է և այս իրավահարաբերություններում ավելի հստակեցում է մտցնում:

	3.ՀՀ միջազգային տնտեսական ինտեգրման և բարեփոխումների նախարարության 2017-01-23 և 
2017-02-02
 թիվ 
01/07/179-17 և 01/07/287-17
 գրություններ
	Նախագծի կապակցությամբ առաջարկություններ և դիտողություններ  չկան:

	
	

	4.ՀՀ ազգային անվտանգության ծառայության 
2017-02-15
թիվ 
11/102
գրություն
	Նախագծի կապակցությամբ առաջարկություններ և դիտողություններ  չկան:
	
	

	5.ՀՀ ոստիկանության 2017-01-24 և
2017-02-01
 թիվ 
24/131 և 
24/214
գրություններ
	Նախագծերով նախատեսվում է ներքին անձնագրով սահմանը հատելու դեպքում այն ՀՀ տարածքում համարել անձը հաստատող փաստաթուղթ՝ բացառապես նրդիրի առկայության պարագայում: Առաջարկվում է նախատեսել ներդիրի կորստյան կամ օգտագործման համար ոչ պիտանի լինելու դեպքում այն վերականգնելու հնարավորություն:
	Ընդունվել է ի գիտություն:
	Նախագծից հանվել է ներդիրի պահանջը և համապատասխան կարգավորումները:

	6.ՀՀ տնտեսական զարգացման և ներդրումների նախարարության 
2017-02-01
 թիվ 05/10.2/773-17 գրություն
	«Հայաստանի Հանրապետության կառավարության 2011 թվականի մայիսի 12-ի N 702-ն որոշման մեջ լրացումներ կատարելու մասին» և «Հայաստանի Հանրապետության կառավարության 1999 թվականի դեկտեմբերի 22-ի N 767 որոշման մեջ լրացում կատարելու մասին» ՀՀ կառավարության որոշման նախագծերը` առաջարկում ենք. 

ՀՀ կառավարության 1999թ.-ի դեկտեմբերի 22-ի N 767 որոշման 1-ին կետի 1-ին մասում նախատեսված ՀՀ քաղաքացիների համար ՀՀ-ում անձը (ինքնությունը) հաստատող փաստաթուղթ համարել նաև վարորդական վկայականը: Այդ որոշման համաձայն «ՀՀ-ում անձը հաստատող փաստաթղթերն են ՀՀ-ի քաղաքացիների համար անձնագիրը, նույնականացման քարտը,…»: Համաձայն ՀՀ կառավարության 2008թ-ի սեպտեմբերի 18-ի N 1158 որոշման` վարորդական վկայականի նկարագրում նշվում են անձի անձնավորման վերաբերյալ այն հիմնական տեղեկությունները (լուսանկար, անուն, ազգանուն, հայրանուն, ծննդյան ամսաթիվ, վայր, նույնականացման համար և այլն), որոնք նախատեսվում են նաև ՀՀ կառավարության 1998թ-ի դեկտեմբերի 25-ի N821 որոշմամբ անձնագրի նկարագրին ներկայացվող պահանջներով: Հետևաբար ՀՀ քաղաքացիների համար վարորդական վկայականը նույնպես կարող է  հանդես գալ որպես անձը  հաստատող փաստաթուղթ:
	Ընդունվել է ի գիտություն:
	Նախագծի կարգավորման նպատակն այլ է և ուղղված է օտարերկրա քաղաքացիների անձը հաստատող փաստաթղթերի կապակցությամբ ծագող իրավահարբերությունների կարգավորմանը:

	7.ՀՀ պետական եկամուտների կոմիտեի 2017-02-09 թիվ 01/3-4/3831-17գրություն
	Նախագծի կապակցությամբ առաջարկություններ և դիտողություններ  չկան:
	
	

	8.ՀՀ արտաքին գործերի նախարարություն 
2017-02-15
թիվ
1111/7429-17

	Նախագծի կապակցությամբ առաջարկություններ և դիտողություններ  չկան:
	
	

	9.ՀՀ կենտրոնական բանկի 2017-02-10 թիվ 15.1-06/000113-17 գրություն
	Նախագծի կապակցությամբ առաջարկություններ և դիտողություններ  չկան:

